
Na Zarurat Use Puja Aur Path Ki

Jsine Sewa Kari Apne Maa Baap Ki
Rehta Bhagwan Uske Sada Saath Hai
Ban Gaya Jo Khushi Apne Maa Baap Ki
Na Zarurat Use Puja Aur Path Ki

Jsine Sewa Kari Apne Maa Baap Ki

Chhodo Chinta Sabhi Na Gamo Se Daro
Boodhe Maa Baap Ki Aap Sewa Karo
Uski Karta Hai Chinta Jagat Ka Pita
Jisko Chinta Lage Apne Maa Baap Ki
Na Zarurat Use Puja Aur Path Ki

Jsine Sewa Kari Apne Maa Baap Ki

Dekhti Unka Rasta Yahan Har Khushi
Jisne Maa Baap Pe Vaar Di Zindagi
Na Musibat Dara Paayi Usko Kabhi
Dua Jinko Mili Apne Maa Baap Ki
Na Zarurat Use Puja Aur Path Ki
Jsine Sewa Kari Apne Maa Baap Ki

Yaad Rakhta Nahi Kyun Ye Insaan Hai
Jisne Jeevan Diya Wo Hi Bhagwaan Hai
Uske Jeevan Mein Dukh Koi Aata Nahi
Jiske Dil Mein Chhavi Apne Maa Baap Ki
Na Zarurat Use Puja Aur Path Ki

Jsine Sewa Kari Apne Maa Baap Ki

Daantta Hai Pita To Hai Uska Sabab

Maa Ki Mamta Ko Samjhega Pagal Tu Kab
Wo Sada Khush Raha Na Hua Hai Dukhi
Jisne Baatein Suni Apne Maa Baap Ki

Na Zarurat Use Puja Aur Path Ki

Jsine Sewa Kari Apne Maa Baap Ki

Bedhadak Keh Raha Baat Dil Se Laga
Apne Maa Baap Ko Tum Na Dena Daga
Nor Banke Yahan Wo Chamakne Laga
Jo Bana Roshni Apne Maa Baap Ki

Na Zarurat Use Puja Aur Path Ki

Jsine Sewa Kari Apne Maa Baap Ki

